
Sadarkaa 1
Yeroo itti echi aayee viin dhokatu

Namni tokko echi aayee viidhaaf akka saaxi-
lame ,echi aayee vii poseetiiv  ta’uu isaa yoo-
kaan ta’uu dhiisuu isaa beekuuf turbanoota 
12 eeguutu irra jiraata.Sababiin isaas qaamni 
echi aayee vii dhiiga keenya keessa galeef 
deebii kan kennan seelota farra dhukkubaa 
maddisiisuuf torbanoota 12  waan itti fixuuf. 
Yeroon torbanoota 12 kun yeroo  echi aayee 
viin itti dhokatu jedhamee waamama.Yeroo 
kana namni haaraan huubame mallatooleen  
dhukkubbii utaalloo fakkaatan irratti argamuu 
ni danda’a. 

Erga echi aayee viidhaaf saaxilamtanii booda 
torbanootni 12 utuu hin darbin qoratamtanii 
firiin isaa yoo neegeetiiv (bilisa) ta’e iyuu 
namoonni  echi aayee viin dhiiga isaanii kees-
sa  jirachuu dhiisuu isaatiif mirkaneessaa hin 
ta’u.  

Seelonni echi aayee vii lolan yoo qaama kees-
satti argaman firiin isaa poosetiiv ta’a.See-
lonni yoo dhiiga keessatti hin argamne im-
moo firiin isaa neegeetiiv (bilisa) ta’a. Namni 
tokko vaayiresichaaf erga  saaxilamee booda 
utuu torbanoota 12 hin guutin qoratamee firiin 
isaa neegeetiiv yoo ta’e qorannocha keessa 
deebi’ee torbanoota 12 booda godhuu qaba.

Sadarkaa  2
Dhibeewwan hidhataa yeroo itti hin 
mul’anne

Namni tokko echi aayee viidhaaf yoo 
saaxilame,torbanoota 12 yeroo echi aayee 
viin itti dhokatu yoo darbe iyyuu mallattoo 
dhukkubaa gosa kam iyyuu utuu hin agar-
siisin fayya qabeessa ta’e jiraachuu wag-
gootii hedduuf  turuu ni danda’a.Yeroo kana 
vaayiresichaaf namni saaxilame fayyinni itti 
dhagaahamuu fi akkuma durii dalagaa isaa  
dalaguu ni danda’a.Mallattoo dhukkubaa ka-
mii iyyuu agarsiisu dhiisuu yookaan darbee 
darbee dhukkubuu,madaa naannaa qeensaa 
agarsiisuu ni danda’a.
Yeroon kun yoo xinnaate ji’oota muraasaaf,yoo 
baayyate immoo   waggoota 12f turuu ni 
danda’a.Dheerinni fi gabaabinni yerochaa 
haalla walii galaa fayyaa  namichaa/ishee fi 
erga echi aayee viidhaaf saaxilamanii booda 
akkaataa itti isaan  mataa isaanii eeganiin 
murtaa’a.

Sadarkaa 3
Dhibeewwan hidhataa yeroo itti  
mul’atan

Humni echi aayee vii ittisuu qaamaa akka 
dadhabaa deemuun namichi dhukkuboota  
dhibeewwan hidhataa jedhamaniif saaxilamu 
Qaamni keenya dhibeewwan inni dhadhamu 
jira.Garuu qaamni keenya yeroo echi aayee vi-
idhaan  dadhabu dhibeewwan hidhataa kanaan 

salphaatti huubama.Dhibeewwan 
hidhataa bal’inaan beekaman gid-
duudhaa michii sonbaa(tiibii),daranyoo 
sonbaa,madaahuu afaanii fi almaaz baa-
la ciraa kan fakkaatan keessatti argamu.  

Sadarkaa  4
Yeroo itti dhibeewwan eedsii 
mul’isan uumaman

Echi aayee viin jabaachaa fi sirna dhi-
bee ittisuu qaamaa yeroo huubaa deemu 
vaayiresichaaf kan saaxilaman suuta suuta 
dadhabaa deemuun gara huubamaa eedsii 
ta’uutti cehu.

Eedsiin tuuta dhukkubootaa namoota echi 
aayee viin dhiiga isaanii keessa argamu huu-
banii dha. 
Namni tokko ogeessa fayyaatiin qoratamee 
huubamaa eedsii ta’e jechuun battaluma sana 
du’a jechuu miti.Itoophiyaa keessa namooti 
baayyeen huubamtoota eedsii ta’uun isaanii 
erga mirkanaa’ee booda waggoota hedduuf 
jiraachuu danda’aniiru.

Yaaliin farra echi aayee vii umurii naamoota 
kumaan lakkaa’aman  echi aayee vii fi eed-
sii wajjin jiraatan dheeressuuf  gargaareera.
Dhiibeewwan hidhataa fi miidhaa qaban 
hedduu ittisuu fi yaaluun dandaa’ameera.


